[bookmark: _GoBack] I  - Гюнюгюз яхшы болсун, яшлар!
-Мен бугюн бек шатман сизин булан ёлукъгъангъа
 -Мени атым Дина Аабакаровна

- Бугюнгю бизин дарсыбызны темасын, маънасын ачыкъ этер деп эсиме геле, белгили шаирибиз Р. Гьамзатовну сёзлери

Гьей, инсанлар, ялбараман:
Рагьмуну
 Аямагъыз бир де досдан-къурдашдан,
Бир заман да  артыкъ болмай къурдашлар,
Сакъ болугъуз магьрюм къалма къурдашдан!!
Р.Гьамзатов
-Шу сёзлер бизин дарсыбызны эпиграфы(слайд 1)
Дарсны ахыранда, яшлар , биз бу эпиграфгъа къайтажакъбыз.

 II Уьйге берилген Зарипат Атаеваны яшав ва яратывчулукъ ёлу гьакъда тест-сорав.(слайд2)
Тест – сорав
1. З.Атаева къайсы йылда тувгъан?
а) 1920
б) 1926
в) 1929
г) 1932
2. З.Атаева къайсы юртда тувгъан?

а) Атланавулда
б) Къазанышда
в) Эрпелиде
г) Къакъашурада
3.  Тюпде берилген асарланы къайсын З.Атаева язмагъан?

а) «Юртумну къатынлары»
б) «Авлакъ чечеклер»
в) «Шо ёл булан» 
г) «Рабият»
4. З.Атаева къумукъ тилде чыгъагъан къайсы журналда ишлеген?

а) «Къарчыгъа»
б) «Тангчолпан»
в) «Дагъыстанлы къатын»

5. З.Атаева не йимик касбуну юрютген?

а) докторну
б) муаллимни
в) бухгалтерни
6. Шу пьесаланы къайсын З.Атаева язгъан?

а) «Давда той»
б) «Сюйген етер муратгъа»
в) «Айгъази»
г) «Асиятны сюювю»
7. Тюпде эсгерилген язывчу Атаевлени къайсыны къызардашы болгъан Зарипат?

а) Баммат Атаев 
б) Атав Атаев
в) Вагьит Атаев
г) Гьайбулла Атаев 
8. З.Атаеваны къайсы асарыны аты айтывлардан алынгъан?

а) «Тавдагъы телиянгур»
б) «Командирни къатыны»
в) «Къурдашлар къыйынлы гюн табула»
г) «Ана юрек»
9. З.Атаеваны  асарларыны кёбюсю адабиятны къайсы жанрындандыр?

а) поэзия
б) проза
в) драматургия
III - Бугюн, яшлар, бизде  къонакълыкъда сиз барыгъызда бек сюеген, белгили шаир, Россияны язывчуларыны союзуну члени Вагьид Гьажиевич Атаев гелген.
- Гелигиз, биз огъар сёз берейик къызардашыны гьакъында

IV  В. Атаевни шиъруларын охув

V Видеозапись. З.Атаеваны яртывчу ахшамындан бир гесеги.
VI Янгы дарсгъа гёчюв (слайд 3)  
Тема: Зарипат Атаева 
«Къурдашлар къыйынлы гюн табула»

Дарсны мурады:
1. З.Атаеваны повести булан яшланы таныш этмек.
2. Герти къурдашлар нечик болма герекни гёрсетмек (асарны мисалында).
3.  Яшланы къылыкъ якъдан тарбиялаву.

· Гиришив сёз
Яшавда къайгъы да, сююнч де аралаш геле. Бырынгы заманлардан берли де халкъланы яшавунда давлар да болгъан, тюрлю-тюрлю табии балагьлар да болгъан. Бизин  районда да 1970 йылда кёп уллу ер тербенивлер болду. Шо заман кёп уьйлер , биналар бузулду. Шо заман бизге къардаш халкълар кермек этме гелдилер. Бизин районгъа къардаш Осетиядан къурувчулар гелип, школалар къурма башладылар.
	Бугюн биз гечеген З.Атаеваны повестинде де шолай Атланавул школаны къурагъанда болгъан агьвалатлар суратлана (слайд 5,6)
Мен англагъан кюйде сизин шу школагъызны бинас ды Осетин къурадшлар къургъан.

Школаны гьалиги гёрюнюшю(слайд7)
Асаргъа гёчгюнче, гелигиз повесть не экенни эсге салайыкъ?
1. Повесть деген недир? 
2. Ону хабардан не башгъалыгъы бар?
(Повестни сюжети янгыз баш игитге багъышлана ва ону ягъындагъы агьвалатлагъа)

Асаргъа гёчейик. Сёзлюк иш( слайд 8)
· Дерт – къайгъы
· Сесгенип – къоркъунуп гетмек
· Имканлыкъ – возможность
· Сюйкюмлю -  арив, илиякълы
· Лайыкълы – достойный
· Исбат – доказать этмек
· Талакъ – селезёнка
· Чирелип –эретуруп
· Касбу – профессия
· Сюнкю – хамур басагъан агъач чара
· Талмав – яшыртгъын ой
· Бина – здание

Асарны охувуна гёчгюнче сез.(Бу повести баш игитини прототипи-оьзю З.Атаева)
Прототип- яшавдан алынгъан игит.
 VIII Беклешдирив:
· Нечик ойлашасыз, автор асаргъа неге олай ат берген?
· Завурну гёрген Сакинат не себепден талчыгъа туруп огъар багъып юрюген?
· Олар больницагъа неге тюшген?
· Сакинат больницада нени гьакъындан ойлай?

VIII – Яшлар, сиз дагъы да къайсы адабият асарланы билесиз герти къурдашлыкъны гёрсетеген.
1. Б. Астемировну «Тангчолпан» деген поэмасы (Батырны да (З. Батырмузаев)Болатны да (оьзю автор) жанайырмас къурдашлыгъы герсетилине )
2. А. П. Салаватовну «Айгъази» деген пьесасы (Айгъазини де, Умавну да къурдашлыгъы)
3. А. Къурбановну «Асиятны сюювю» деген хабары (Авурбийни де, Рашитни де къурдашлыгъы)
     
          IХ- Яшланы оьзлени яшавундан мисаллар гелтирив къурдашлар нечик къыйынлы гюн табулгъанны гьакъында

       Х. –Къурдашлыкъны гьакъында айтывлар 
1. Къурдашынг ким экенни айтсанг, сен ким экенингни айтарман 
2. Къурдашны къурдашлыгъы къыйын гелгенде билинер 
3. Къурдашынгны сынама сюйсенг, сабан сюрме бар 
4. Ватандашым-къурдашым, къыйынлы гюн сырдашым 
5. Аш къурдаш тепсини ягъында болур, иш къурдаш гьар заман болур 
6. Халкъ бирлешсе эл тувар  
	
      ХI. – Яшлар, дарсны эпиграфына къайтып гелебиз 
        -Шу бугюнгю дарсыбызны эпиграфы дарсны  темасын ачыкъ этеми?
       - Нени аяма ярамай досдан-къардашдан?
      - Къурдашлар артыкъ боламы?
     - Не затдан сакъ болма герек?
ХII. ДАРСНЫ НАТИЖАСЫ 
Къурдашлыкъ, дослукъ аракълар адамны уллу ишлеге ругьландыра 
Мени сизге еравум, яшлар, къурдашлыкъны, дослукъну аявлагъыз!
ХIII. ЯШЛАНЫ КЪЫЙМАТЛАВ 
Вагит Атаевни сезлерине къурдашлыкъны гьакъында йыр. 
-Савболугъуз, баракалла сизге, яшлар! 
  
